
				এই পাতাটির মুদ্রণ সংশোধন করা প্রয়োজন। 
> R প্ৰাচীন ভারত
তঁহার কাৰ্য্য গ্রহণের কিয়দিবস পরে অসভ্য আলানগণ র্তাহার শাসিত প্রদেশ আক্রমণ করে। ইতঃপূর্বে ইহারা আর কোন দিন পরাভূত হয় নাই; কিন্তু আরিয়ানের সমর কৌশলে আলানগণ সীমান্ত প্ৰদেশ অতিক্ৰম করিবার পূর্বেই পরাজিত হয়। অতঃপর, তিনি বিশেষ খ্যাতি অর্জন করিয়া রোম নগরে প্রধান প্ৰধান কাৰ্য্যে নিযুক্ত থাকিয়া, অবশেষে সম্রাটু এণ্টোনিয়াস পিয়াসের রাজত্বকালে কনসালপদে বৃত হন। শেষ জীবনে তিনি জন্মভূমিতে গমন করিয়া নানা গ্ৰন্থ রচনায় ব্ৰতী থাকিয়া সম্রাট মার্কাস ওরিলিয়াসের রাজত্বকালে
দেহত্যাগ করেন ।
আলেকজান্দারের “এসিয়া অভিযান” লিপিবদ্ধ হইবার পরে তিনি ‘ইণ্ডিকা’ ( ১৫ ) নামে ভারতবর্ষ সম্বন্ধে এক পুস্তক প্ৰণয়ন করেন । এই গ্রন্থের প্রথমাংশ-যাহাতে ভারতবর্ষ ও ভারতবাসীর বিবরণ প্রদত্ত হইয়াছে-মেগাস্থেনিসের সুপ্ৰসিদ্ধ “ইণ্ডিকা” পুস্তকাবলম্বনে প্রণীত হইয়াছে। দ্বিতীয়াংশে সিন্ধুর মুখ হইতে পারস্তোপসাগর পর্য্যন্ত নিয়ার্কাসের জলযাত্রার বৃত্তান্ত বর্ণিত হইয়াছে। ইহা নিয়ার্কাস কর্তৃক লিখিত দৈনন্দিন লিপি হইতে সংগৃহীত। শেষোক্ত পুস্তক আরিয়ানের ইতিহাসের ক্রোড়পত্র। আরিয়ান স্বয়ং এই গ্ৰন্থ বিশেষ গৌরবের সহিত উল্লেখ করিয়াছেন। আরিয়ান লিখিয়াছেন “আমি ইহা দৃঢ় রূপে বলিতেছি যে, আলেকজান্দারের কাৰ্য্যাবলীসংক্রান্ত এই ইতিহাস আমি যৌবনকাল হইতে আমার জন্মভূমি, পরিবার ও বাজ সন্মানে বা তুল্য মনে করিয়া আসিতেছি এবং তজ্জন্য আলেকজান্দার যেরূপ শস্ত্ৰধাৱীদিগের অগ্রগণ্য, আমিও সেইরূপ
(১৫) “সমসাময়িক ভারত’, তৃতীয় খণ্ড ।

